
Zinegoak Bilboko LGTBIQ+ zinema eta 
arte eszenikoen jaialdiak 20. urteurrena 
ospatuko du 2023ko ekainaren 26tik uz-
tailaren 1era, antolatzaileek jakitera eman 
dutenez. Jaialdiak data aldatu du, eta 

ekainean ospatuko da, orain arte beza-
la otsailean eta martxoan egin beharrean. 
Modu horretan, bat egingo du ekainaren 
28ko aldarrikapenekin eta «kultur pro-
grama antolatuko du hiri osoan zehar, 
film emanaldi, antzezlan, gogoeta gune, 
eztabaida saio, topaketa, hitzaldi eta fes-
taren batekin».  

Zinegoak 2004an sortu zen kultura-
ren, zinemaren eta arte eszenikoen bi-
dez sexu aniztasunaren inguruan sentsi-
bilizazioa lantzeko asmoz, eta 20 urteko 
ibilbidean zehar, erreferentzia bihurtu 
da LGTBIQ+ gaiko ekitaldi zinematogra-
fiko eta eszenikoen artean.

Zinegoak jaialdia 
ekainean  
ospatuko da

Abenduan, Durangoko azoka dela eta, me-
tatzen zaizkigu argitalpen berriak. Horie-
tatik Felipe Juaristiren azken poesia-li-
burua ekarri dut 2022ko azken erresei-
na honetara, izan ere, urtea hasi genuen 
poesiarekin eta holaxe amaituko dugu.  

Zaratara hain ohiturik gaude gizarte 
honetan ezen isiltasunari arrotz irizten 
diogun. Juaristik, aitzitik, ikasi du isilta-
suna estimatzen eta haratago 
behatzeko gaitasuna erakusten 
du. Izaera geldi eta isila dute 
olerkiek, bi elementu horiek, gel-
ditasuna eta isiltasuna, ezinbes-
tekotzat suertatzen baitzaizkio 
aurrera segitzeko. 

61 poema aukeratu ditu. La-
burrak, adierazpidearen trinko-
tasuna eskaintzen dutenak, la-
burtasun horretan aforismoa-
ren kutsuak igarriz. Amaren he-
riotza eragile nagusia izanik, poe-
tari mina dabilkio oso barruan, 
gogoan oso («Mina zauri denean/ 
ez dago eskurik/ halako amilde-

gira/ tentalditik urruntzeko,/ ezta hain-
bat gorputz ere/ hondamendi hori es-
taltzeko», 22 or.). Alabaina, Juaristi gotor-
tu egiten da hitzetan eta babesa –kontso-
lamendua edo sosegua ote– kausitzen 
doa. 

Bi ataletan (‘Biluzik’ eta ‘Itzalezko iza-
te hau’) banaturik dago liburua, izenbu-
rurik gabeko olerkiek osatua. Gizakiak 
bizieran jasotzen duen minari buruz haus-
narrean, oinazea, hutsunea, heriotza, ba-
kardadea edo izua ageri dira bertsoetan. 
Ura ere azaltzen da modu desberdinetan 
–ibaia, uhinak, negarra– eta, horrekin ba-
tera, eguna-gauaren arteko kontrajarpe-

na. Halaber, denboraren aipa-
menek poeta klasikoak ekar-
tzen dizkigute gomutara, esa-
terako, idazle estoikoen arras-
toak igar daitezke; tonu ezko-
rretatik urrunduta, onarpenetik 
idazten du Juaristik edertasu-
naren bilaketan etsi gabe. 

Hizkerari dagokionez, 
orrazketa handia egin du zehaz-
tasuna eta argitasuna erdies-
teko. Izan ere, existentziaren 
muina agerian utzi nahi izan 
du poemetan, benetan axola 
den guztiari neurria hartzen 
ahaleginduz.

A rgiaren abiaduraz bai-
no gehiago, argiaren 
prezioaz hitz egiten 

dugu, argindar konpainien onu-
rez eta eguzki panelak jartzeko 
oztopoez. Fisikari esker dakigu 
ia 300.000 kilometro segundo-
ko abiaduran doala argia. Antzi-
nako pentsalariek ordu asko 
ematen zituzten zeruari begira, 
han goian zegoen mapa hura 
irakurri eta interpretatu 
nahian, oso urruti ikusten ziren 
mugimendu errepikakor haiek 
hautemateko eta sistematiza-
tzeko. Astronomiari esker, 
goialde horretatik oso noizean 
behin igaroko diren kometen 
eta izar-jasen berri dakigu, bai-
ta noiz erabakitzen duten ere 
eklipseek eguzkiaren edo ilar-
giaren aurrean une batez ain-
gura botatzea, nahigabe batari 

zein besteari itzal eginez. As-
palditik dakigu argiak argiztatu 
bezainbeste itsutu egin dezake-
ela, margolari eta abarren 
goiargia ere badela dakigun be-
zala. 

Margolari ezagun eta ez hain 
ezagunek argiaren atzetik ema-
ten zuten bizitza, leku berez ar-
gitsu eta iradokitzaileen peski-
zan. Kontrakorik ere bada, 
noski, iluntasun eta lanbroaren 
bila abiatu denik alegia, emai-
tza oso esanguratsuekin gaine-
ra. Rembrandt eta Goya maisuki 
mugitu ziren alanbre horretan, 
argi-itzalen artean. Van Goghek, 
esaterako, giza arimaren toles-
turak ekarri nahi izan zituen 
bere margoetara, eta argi miste-
riotsuak atera zitzaizkion asko-
tan. Koloreen profeta ere dei-
tzen zioten. Hala ere, Arlesera jo 

zuen argi bila. Mediterraneora. 
Beste hainbatek bezala. Badu 
zerbait hango argiak, hango ur-
dinak eta aireak, margolariak 
gatibatu izan dituena. Sarritan, 
mugitzen den gauza bakarra ar-
gia da, baina argi horrek dena 
aldatzen du, bai inguruan dugu-
naren pertzepzioa, bai ezkutuan 
dagoenarena. Gauguinek, be-
rriz, Martinikara jo zuen beste 
argi mota baten bila, beroagoa, 
kolore sentsualez beteagoa. 
Lehenago, saiatu zen Van 
Goghekin Arlesen bizitzen, bai-
na bien izaeren arteko bate-
raezintasunak ezinezkoa bihur-
tu zuen elkarbizitza. Rusiñol 
margolariari gauez ateratzea 
gustatzen zitzaion, eta behin 
kargu hartu zioten: «Zuk ez da-
kizu zer den eguzki-irteera». 
Rusiñolek berehala erantzun 

Argiaren abiadura 
Sarritan, mugitzen den gauza bakarra argia da, baina argi horrek dena 
aldatzen du

zien bazekiela, ohera joan aurre-
tik ikusten zuela ia egunero. 
Gautxorien hegaldiak eta kon-
dairak halakoez beteta daude, 
gauza jakina baita ilunaren pean 
ez duela denak ilun izan behar, 
argia ere badagoela tarteka, be-
netakoa edo neoizkoa, erakarga-
rria edo galbidera daramana. 
Etxe eta logela itxuraz ilunen su 
intimoa ez aipatzeagatik. 

Kondairak dio, halaber, sua 
oparitu ziela Prometeok giza-
kiei, eta gogotik ordaindu zuela. 
Ikuspegi poetiko batetik begira-
tuta, argiaren metaforatzat har 
daiteke su hori, zentzu hertsian 
zein zabalean. Argia jakintza ere 
badelako, edo jakintzarekin lo-
tzen dugulako behintzat. Nor-
bait azkarra eta adimentsua, 
norbait argia da. Baina di-
mentsio mistikotik ere badu. 
«Egin bedi argia» esanez sortu 
omen zuen Jainkoak mundua. 
Budismoaren arabera, argialdia 
ezagutza- edo jakituria-egoera 
perfektua da. Kabalaren jakin-
tsu handiek azaltzen dutenez, 
Jainkoaren nahia distira edo 
argi izpi gisa heltzen da bere 
izakiengana. Islamean ere, ar-
giaren fenomenoa sakratutasu-

narekin lotzen da. Hinduistek 
bihotzaren jakinduriaren lanpa-
ra pizten dute. 

Azken aldian, hurbilen ditu-
gun argialdiak Gabonetako ar-
giekin lotuta daude. Eztabaida-
gai ez ezik, hauteskunde-gai ere 
bihurtu zaizkigu. Argiak jarri ala 
ez jarri, piztu ala ez, horra gure 
modernitatea bereizten duen 
galdera hamletiarra. Ez dakigu 
argindar konpainiek denborarik 
edo I+G bulegorik eskaintzen 
dioten argiaren bilakaera fisiko 
edo poetikoari. Ez dakigu hala-
koen zuzendaritzako kideak Me-
diterraneora yateetan oporreta-
ra doazenean argi ala argialdi 
bila ote doazen, edo inoren fusi-
bleak erretzera. Pentsa daiteke, 
ordea, kontu mundukoiagoak 
interesatzen zaizkiela, eta esku-
eskutan gauzkatela, gure gaurko 
mundua argindarraren bidez 
dabilelako, argindarra joaten 
bada gureak egin duelako. Hala-
koetan, tristeak kontsolatzeko 
makina ganbaratik ateratzea ko-
meni da, gure barruko argiari 
(argi merkeari) begira jartzeko 
esan diezagun. Edo Lizardik 
esango zukeen bezala, «ezin-it-
zal-Argiruntz egatzeko diña».

HARRIZKO GAITZ 
HAU 

FELIPE JUARISTI 
Balea Zuria. 80 or.  

13,50 euro

Geldi eta isil 

Alaitz Arenzana. 

SALDUENAK

1 Azken etxea 
Arantxa Urretabizkaia. Pamiela 
2 M. Ama Eme Ume 
Estitxu Fernandez/Erika Lagoma. Elkar  

3 Miñan  
Amets Arzallus/Ibrahima Balde. Susa 
4 Desertuan behatxuloa 
 Anjel Lertxundi. Alberdania

FIKZIOA EZ FIKZIOA
1 Gureak ere badira 
Lur Albizu/Eraiz Saez de Egilaz. Txalaparta 
2 Barbaroak eta zibilizatuak 
Ibai Atutxa. Txalaparta 

3 Ganorexia 
Iñaki Segurola. Alberdania 
4 Begiak zabalduko zaizkizue 
Irati Jimenez. Elkar

